
mailto:scienceproblems.uz@gmail.com
https://t.me/scienceproblems_uz

Kirish. Texnologiyaning tez rivojlanishi korxonalarning birlashtirish va sotib olish yo‘li 

bilan o‘zgacha o‘sishiga olib keldi[1]. Korxonalarning misli ko‘rilmagan o‘sishi biznesning 

barqarorligi uchun samarali optimallashtirish usullarini ishlab chiqishni talab qiladi. Bu 

biznesning muvaffaqiyati va barqarorlik strategiyasi uchun optimallashtirishni asosiy 

drayverga aylantiradi[23]. Telukdarie A. biznesni optimallashtirish zarurligi sabab qaror qabul 

qilish uchun real vaqtda ma’lumot yo‘qligi, qiymat zanjirida optimallashtirishning yo‘qligi, 

integratsiyalashgan tizimlar yetishmasligi, qaror qabul qiluvchilardan alohida ishchilargacha 

bo‘lgan strategik aloqa usullari yetarli emasligi, va axborotlar oroli kabi ba’zi qiyinchiliklarni 

ochib beradi[4]. 

Optimallashtirish raqobatbardosh ustunlik va biznesning barqarorligini amalga 

oshirishda  muhim ahamiyatga ega. Optimallashtirish   biznes strategiyasiga  mos holda amalga 

oshirilishi kerak. Biznes strategiyalari bir nechta maqsadlarga  bo‘linadi va bu maqsadlar AICHK 

orqali boshqariladi. Aniq va to‘g‘ri biznes maqsadlarini aniqlash har qanday tashkilotning 

muvaffaqiyati uchun kalitdir. Biznes maqsadlari tegishli AICHKlarni aniqlash va amalga 

oshirish orqali  asosiy muvaffaqiyat omillariga  talqin qilinadi. AICHKlarning  amalga oshirilishi 

raqobatbardosh ustunlik va biznesning barqarorligini ta’minlash uchun biznes  

strategiyasining  bajarilishini  boshqarishda yordam beradi. Ushbu maqolada korxonani 

takomillashtirish, biznes strategiyasi va uning barqarorligi doirasida amalga oshirilgan ilmiy 

uslubiy ishlar tahlili amalga oshirilgan.   

Adabiyotlar tahlili va metodologiyasi. IoT, AI va DA kabi 4IR texnologiyalarining joriy 

va jadal rivojlanib borishi butun dunyo bo‘ylab  korporatsiyalarni raqamlashtirishga talabini 

oshirib yubordi[5]. Kompaniyalarni  raqamlashtirish  dunyoda harakatlanishni qisqarishiga olib 

keladi va shu sababli xalqaro biznesni egallash va birlashtirishni osonlashtiradi[6]. 

Kompaniyalarni egallash va birlashtirish biznesning o‘sishini keltirib chiqaradi,  katta mahalliy 

va ko‘p yo‘nalishli biznesni samarali boshqarishda  qiyinchilik tug‘diradi[7]. Telukdarie A. 

tomonidan o‘tkazilgan tadqiqotda o‘sib borayotgan korxonalar duch keladigan  qiyinchiliklarni 

quyidagicha ochib beradi: 

•  Samarali qaror qabul qilish uchun real vaqt rejimida biznes ma’lumotlarining 

yo‘qligi. 

•  Biznesni yetkazib berishda qiymat zanjirini optimallashtirishning yo‘qligi.  

•  Sistemalar integratsiyasining kamchiligi (vertikal, oxiridan oxirigacha va 

horizontal). 

•  Avtomatlashtirilgan ishlash tizimlarining yo‘qligi. 

•  Biznesning yuqori pog‘onalaridagi  qaror qabul qiluvchilardan to alohida 

ishchilarga qadar strategiya aloqalaridagi bo‘shliqlar. 

•  Haqqoniylikning turli ko‘rinishlarini yuzaga keltiruvchi ma’lumotlar va 

manbalari oroli. 

Biznesni takomillashtirish jarayoni faoliyat unumdorligi, samaradorligi va mehnat 

unumdorligini tekshiradi va yaxshilaydi. Bu jarayonni biznesning barqarorligini ta’minlash 

uchun asosiy drayverga aylantiradi[8]. Biznesni takomili moliyaviy siyosat, kadrlar siyosati 

(KS), axborot texnologiyalari (IKT), mijozlarga xizmat ko‘rsatish, texnik xizmat ko‘rsatish, 

ishlab chiqarish, logistika, sotish va marketing, mahsulot va xizmat ko‘rsatishni rivojlantirish, 

ilmiy tadqiqot va taraqqiyot, sog‘liqni saqlash va xavfsizlik, integratsiyalashgan rejalashtirish 

kabi biznes yo‘nalishlarida qo‘llanilishi kerak[9]. 

Turli xil tadqiqotlar ko‘plab statistik biznesni takomillashtirish harakatlari ustida olib 

borildi. Yang X .  Bat algoritmidan muhandislik dizayni va biznesni takomillashtirish 

muammolarini hal qilish uchun foydalanishgan[10]. Mobin M .  muhandislik va biznes 

muammolari uchun evolyutsion optimallashtirish algoritmlarini ishga tushirgan[11]. Wang L. 

tomonidan tranzaksiyalar o‘rtasidagi murakkab va bilvosita munosabatlarni ochib berish va 

tadqiqot tavsiyalari ishonchliligini oshirishga doir qoidalarga asoslangan tavsiflash algoritmi 

(IRRMINER) ishlatilgan[12]. Smit M.L. katta mis kon-metallurgiya majmuasida ishlab chiqarish 

hajmlarini rejalashtirish va sifatni optimallashtiradigan biznes hayotiyligini ratsionallashtirish 

tizimini (LOBOS) yaratish uchun yechim strategiyasiga aralash-integer dasturi (MIP)ni 

qo‘llashgan[13]. 

Xulosa qilib shuni ta’kidlash kerakki, ilmiy izlanishlarda biznes barqaror bo‘lishi uchun 

takomillashtirish muhimligi ta’kidlangan. Korxonalarni turli nuqtai nazardan optimallashtirish 

uchun bir nechta statistik usullar qo‘llanilgan. Biroq,  biznesning  turli sohalarida ishlashni 

boshqarish uchun asosiy ishlab chiqarish ko‘rsatkichklarini (AICHK) ta’riflash va yaratishni 

optimallashtirishga tegishli fikrlar aytilmagan. Keyingi bo‘limda biznesni optimallashtirish 

uchun zarur bo‘lgan biznesning barqarorligi o‘rganilgan.  

Biznesning barqarorligi - bu  atrof-muhit, ijtimoiy va boshqaruv (AIB) barqarorlik 

samaradorligiga erishish bilan birga uzoq muddatli daromadlarni keltirib chiqarish orqali 

iqtisodiy barqarorlikni amalga oshirish jarayonidir[14]. Durst S. va Zieba M. tomonidan 

ta’riflangan biznesning barqarorligi uchta asosiy: ijtimoiy, atrof-muhit, moliyaviy va ba’zan esa 

“odamlar, sayyora va foyda (OSF)” deb ataladigan biznes yo‘nalishlarni qamrab oladigan 

tushuncha sifatida qabul qilinadi[15]. Biznes barqarorligini joriy qiladigan korxonalar samarali 

m a n b a n i  boshqarish, katta investitsion qaytim, yoki sarmoyodorlar ishonchi 

kabi imtiyozlarga ega bo‘lishadi[16]. Sharma G .  va Bansal P. l a r n i n g  f i k ri g a  k o ‘ 
r a  , barqarorlik -  kelajak avlodning qobiliyatini ko‘rsatib bermaydigan mavjud 

ehtiyojlardan qoniqish jarayonidir[17]. Biznes barqarorligi uch yo‘nalishda, puxta 

o‘ylangan barqaror harakatni va tijoratni talab qiladigan yagona korxona sifatida 

tafsiflangan[18] (1-rasm). 

1-rasm. Javanmardi E. va Liu S. tomonidan  joriy qilingan biznes barqarorligi

yo‘nalishlari. 

Atrof-muhit barqarorligi unga yetkazilgan zararni va  resurslarni ekspluatatsiya qilishni 

kamaytirishga  sabab bo‘ladi. Bu uglerod gazlari, suvdan foydalanish,  chiqindilar va atrof-

muhitga boshqa salbiy  ta’sirlar etuvchi narsalarni kamaytirishga qaratilgan[19]. Ijtimoiy 

barqarorlik - bu adolat, birlashish, tenglik kabi turli axloqiy tamoyillarga asoslangan  ijtimoiy 

tizimdir.  Bu ishchilar, xaridorlar, manfaatdor tomonlar va jamiyatlarning farovonligi 

belgisidir[20]. Iqtisodiy barqarorlik - biznesning  rentabelligini ta’minlash  maqsadida 

Biznes 
Barqarorligi

Atrof-muhit

Barqarorligi

Iqtisodiy

Barqarorlik

Ijtimoiy

Barqarorlik

moliyaviy manbalarning samarali ishlatilishi bilan bog‘liqdir. Biznes  barqarorligini ta’minlash 

va boshqarish  imkoniyatlar va  xavflarni muvofiqlashtiruvchi mashg‘ulotdir. Misol uchun bir 

korxona atrof-muhitga zarar yetkazish  imkoniyatlarini qamrab olgan  loyihalarga sarmoya 

kiritishi  va shu sababli o‘z mavqeiga xavf tug‘dirishi mumkin[21]. 

Korxonalar  xarajatlarni kamaytirishga va axborot xavfsizligini oshirishga harakat 

qilishlari kerak.  Xarajatlarni kamaytirish, axbrot xavfsizligi va  tashkilotning umumiy o‘sishi 

biznes barqarorligining joriy qilinganiga bog‘liq.  Barqarorlik  samaradorlikda muhim rol 

o‘ynaydi,  bu esa o‘z navbatida rentabellikka ta’sir qiladi[22]. Firmalar faoliyatini rejalashtirish 

va rivojlantirishda atrof-muhit  yo‘nalishiga asosiy e’tiborni jalb qilgan holda atrof-muhit, 

ijtimoiy va iqtisodiy barqarorlik talablariga rioya qilishlari muhim ahamiyatga ega[23]. 

Samarali boshqaruv orqali barqarorlikka erishish biznes strategiyasining asosiy  

maqsadlaridan biridir. Biznes strategiyasi keyingi bo‘limda ko‘rib chiqiladi va atroflicha 

muhokama qilinadi.  

Biznes strategiyasi tasnifi. Biznes strategiyasi korxonaning aniq biznes maqsadlariga 

erishish uchun yuqori darajadagi rejasi sifatida soddalashtiriladi. Strategiyalar biznesning 

o‘sishi, kuchli raqobat ustunligi va kuchli moliyaviy samaradorlikni ta’minlaganda 

muvaffaqiyatli hisoblanadi[24]. Biznes strategiyasi korxonaning muvaffaqiyatga erishishi uchun 

muhim ahamiyatga ega, chunki korxona strategiyasini o‘zgartirishi yoki  biznesdan chiqishga 

tayyorgarlik ko‘rishi  kerak bo‘ladi[25]. 

Ghezzi A. biznes strategiyasini faoliyat ko‘rinishini shakllantirish,  maqsadlarni 

muhimlashtirish, samarali  raqobatlashish va o‘z biznes modeli bilan moliyaviy samaradorlikni 

kuchaytirish  tashkilotning amaldagi g‘oyasi deb belgilaydi[26]. Lourens A.S. va Jonker J.A. 

ma’lumotlariga ko‘ra, biznes strategiyasini shakllantirish  maqsadlar bilan yuzlashishga 

qaratilgan bo‘lib, biznes korxona ta’sischisining qiymatini oshirish kabi yuqori o‘rindagi biznes 

maqsadlariga e'tibor qaratuvchi strategiyalarni tuzadi. Ushbu maqsad firmaning foyda  olish 

qobiliyati bilan amalga oshiriladi va keyinchalik biznes strategiyasi daromad olishni, uni 

barqarorlashishini  va o‘sishini  ta’minlaydi[27]. 

 Agar har bir strategiya strategik doiraning bir elementi sifatida qaralsa, biznes 

strategiyasini osongina tushunish mumkin bo‘ladi[28]. Inci A.C. va Saraoglu H. ma’lumotlariga 

ko‘ra, strategik doira iyerarxiyasi yuqorisida daromad olish, barqarorlikka erishish va  foydani 

oshirish kabi yuqori darajali biznes strategiyasi  joy olgan. Iyerarxiyaning quyi darajasi esa 

tashkilotning  yuqori darajadagi strategiyaga qanday  erishishini tavsiflovchi  yo‘nalishlarni 

qamrab oladi. Past   darajadagi  strategiyalar va  maqsadlarga  misollar 1-jadvalda keltirilgan. 

Yuqorida keltirilgan strategik shart-sharoit keyingi bo‘limda muhokama qilinadi[29]. 

1-jadval.

 Inci A.C. va Saraoglu H.lar  joriy qilgan quyi darajadagi va obyektiv strategiyalar 

Past darajadagi strategiya Obyektiv 

Moliyaviy Yetarli  ishchi kapitalni ta’minlash 

Marketing Bozorning yetakchi ulushini o‘stirish va saqlash 

Operatsion Avtomatlashtirish orqali samaradorlikni oshirish 

Strategik doira. Ba’zan umumiy strategiya deb ataladigan biznes ko‘rinishi uchun u 

yaxlit strategik doiraning yuqori qismiga  joylashtiriladi. Umumiy strategiya tegishli  maqsadlar 

va amaliy rejalar bilan birgalikda bir nechta strategiyalar orqali asoslanadi. Bundan tashqari, 

strategiyalarning har biri uchun belgilangan maqsadlar boshqa strategiyalarning maqsadlarini 

qo‘llab-quvvatlaydi[30]. Ushbu o‘zaro bog‘liqlik strategiyalar  o‘rtasidagi o‘zaro bog‘liqlikni 

keltirib chiqaradi (2-rasm).  

 

2-rasm. Lourens A.S. va Jonker J.A. lar o‘zlashtirgan strategik  shart-sharoit. 

Ikkinchi darajadagi strategiyalar muvaffaqiyatli miqdoriy biznes modeliga erishish 

uchun bajarilishi kerak bo‘lgan maqsadlar ro‘yxatini o‘z ichiga oladi. Model tuzuvchi tomonidan 

ishlab chiqilgan maqsadlar strategiya yaratuvchisi uchun quyi darajadagi strategiyalarini 

muvaffaqiyatli qiladigan maqsadlar bilan rivojlanadi. Strategik maqsadlarning bajarilishi 

biznes strategiyasini muvaffaqiyatga erishishi uchun o‘lchanishi va boshqarilishi kerak va bu 

masalalar keyingi bo‘limda muhokama qilinadi. 

Asosiy ishlab chiqarish ko‘rsatkichlarini asoslash. Biznes strategiyasi rejalashtirilgan 

maqsadlar orqali shakllanadi. Ushbu maqsadlarni kuzatish va takomillashtirish uchun 

tashkilotlar asosiy ishlab chiqarish ko‘rsatkichlari (AICHK) deb nomlangan maxsus 

o‘lchovlardan foydalanadi, ular biznes maqsadlarini kuzatish uchun ishlatiladigan maxsus 

spetsifikatsiyalardir[31]. Shuning uchun biznes tasavvuri va strategiyasini yuqori darajadan 

ko‘ra ko‘proq moddiy darajada aniqlash kerak. Bu tashkilotga tezkor qarorlarni qabul qilishda 

yordam beradi. Hsu P. to‘g‘ri va aniq belgilangan biznes tasavvuri tashkilotga mazmunli va 

Umumiy raqobat 
strategiyasi

strategiyasi

Bozor ulushi

Brendlash

Mahsulot 
differentsiatsiyasi

talab

Narx siyosati

Operatsion 

Inventarizatsiya 

JIT ishlab chiqarish

Yaxshilangan ishlab 
chiqarish

Doimiy aktivlardan 

konstruktiv AICHKni tashkil etishga yordam berishini ta’kidlaydi[32]. 

Bai va uning tadqiqot guruhi a’zolari AICHKni boshqa ko‘rsatkichlar qatorida faoliyat 

boshqaruvini tekshirish uchun foydalanish mumkin bo‘lgan tashkilotning qaror qabul qilish 

uchun boshlang‘ich vositasi sifatida qarashgan. Kucukaltan B.  benuqson ishlab chiqarishni 

boshqarish tizimlari AICHK ro‘yxatini ishlab chiqarishdan tashqarida ekanligini 

ta’kidlashgan[33]. Boshqaruv tizimlari ishlab chiqarishni boshqarishning muhim tarkibiy 

qismlarini quyidagicha belgilaydi: strategiya, AICHK yoki vizual boshqaruv, an’anaviy faoliyat 

yuritish muhokamasi va paydo bo‘lgan muammoni hal qilish.  

Ilgari faoliyat ko‘rsatkichlari asosan moliya sohasida  amalga oshirilar edi. Hozir joriy 

faoliyat o‘lchovlari moliyaviy va moliyaviy bo‘lmagan ko‘rsatkichlarni ham qamrab oladi[34]. 

Lavy S.ga ko‘ra AICHKlarni qurilish va inshootlarni boshqarish kabi ko‘plab sohalarda tadbiq 

qilish mumkin[35]. AICHKlar amaldagi ma’lumotlarning asosiy qismlarini ifodalaydi va 

tashkilot ichidagi faoliyatning asosiy yo‘nalishlarini baholash va kuzatishga yordam beradi[36]. 

Tashkilot aniq tasavvur va strategiyani aniqlagandan so‘ng, buni har bir tashkiliy daraja, 

jumladan do‘kon qavati uchun mos keluvchi AICHKlarda talqin qilish kerak. Bir yoki bir necha 

moddiy AICHKlarga amaldagi kompaniya strategiyasi va tasavvuri vizual taqdim etilishi kerak. 

AICHKlarni vizual ko‘rsatish jarayonlar, texnik xizmat ko‘rsatish va muhandislik o‘rtasida 

muntazam faoliyat dialogi va kunlik o‘zaro funktsional baholashni rag‘batlantiradi. AICHKlarni 

namoyish qilish, shuningdek, haftalik yoki oylik boshqaruv yig‘ilishlariga  ba’zi masalalarning 

takomillashuviga yordam beradi[37].  

Asosiy ishlash ko‘rsatkichlarini aniqlashning an'anaviy usullari. Hozirgi vaqtda 

AICHK tasnifi odatda ma’lumotlarni ko‘rib chiqish va tasdiqlash, korxona egasi yoki sanoat 

o‘yinchilari va mutaxassislari bilan muhokama qilish kabi usullar yordamida amalga oshiriladi. 

Li va uning tadqiqot guruhidagilar tomonidan olib borilgan tadqiqotlar AICHKlarni aniqlash 

paytida tegishli manfaatdor tomonlarni tan olish va jalb qilish muhimligini ta’kidlaydi. Li uning 

tadqiqot guruhidagilarga ko‘ra ko‘p darajadagi energiya boshqaruvi uchun manfaatdor 

tomonlarni va AICHKlarni aniqlash uchun tizimli yondashuvdan foydalangan(4-rasm). Ushbu 

yondashuv ichki va tashqi hamkorlarni topish maqsadida yetakchilarni aniqlash va ustuvorlik 

tahlilini amalga oshiradi. Ichki va tashqi hamkorlar AICHKlarni aniqlash va tanlash bilan 

shug‘ullanishadi. To‘g‘ri hamkorlarni aniqlash va tanlash  turli biznes qarorlari darajasida 

koʻplab yashirin muhim AICHKlarning tahlil qilinishini keltirib chiqarishi mumkin.  



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/4 (3) – 2023 

162 

3-rasm: Yetakchi hamkor va AICHKlarni aniqlash uchun tizimli yondashuv, Li va boshq.

tomonidan joriy etilgan 

Xu va boshqalar aralash bosqichli  AICHK iyerarxiyasini aralash bosqichli energiya 

tortishini kuzatish uchun  ishlatgan.   Iyerarxiya turli qaror darajalarini nazarda tutuvchi 

AICHKlarning strategik, taktik va operativ jihatlarini yoritadi (4-rasm). Iyerarxiyada o‘zaro 

aloqador shakldagi turli xil bosqichlarda  har xil AICHKlarni belgilash va AICHKlarning o‘zaro 

bog‘liqligini saqlab qolish afzalligi bor. Strategik  AICHK lar taktik va operativ darajalarda 

aniqlangan va hisoblangan AICHKlarning  jamlanmasi   xisoblanadi.   Taktik AICHKlar 

operatsion AICHKlar ya’ni birlamchi, tuzilmaviy yoki tuzilmaviy bo‘lmagan ma’lumotlarga 

asoslangan  hisob-kitoblar jarayonidagi operatsion birliklardan tarkib topgan[38]. 4-sanoat 

inqilobi  paydo bo‘lishi bilan,  operativ darajadagi AICHKlar  odatda internet narsalari (IoT)  va 

Sanoatdagi internet narsalari (IIoT) tizimlari  tomonidan  ishlab chiqarilgan ma’lumotlardan 

olinadi[39]. 

4-rasm.  Xu va boshq.ning o‘zlashtirilgan ko‘p darajali AICHK iyerarxiyasi, (2012)

Muhokama va natijalar. Manbalar asosida AICHKlarning metodlar va uslubiyatini 

o‘rganilishlar an'anaviy ravishda adabiyotlarni ko‘rib chiqib, tegishli hamkorlar bilan 

hamkorlik qilish, soha o‘yinchilari va mutaxassislari bilan muhokama qilish yo‘li bilan 

aniqlanishi ma’lum bo‘ldi. AICHKlar turli tadbirkorlik funktsiyalari va biznes uchun strategik, 

taktik va operativ kabi tashkiliy darajalardagi funksiyalar ishlashini boshqarish uchun 

aniqlanadi.  AICHKlar strategik darajasi taktik darajadagi AICHKlardan tarkib topadi. Taktik 

darajadagi AICHKlar operativ darajasidagi AICHKlar orqali xisoblanadi. Operativ darajadagi 

AICHKlar birlamchi tuzilmaviy va tuzilmaviy bo‘lmagan ma'lumotlardan xisoblanadi. Tadqiqot 

alohida shaxslar tajribalari va ma’qullari asosida ishlab chiqilgan AICHKlar sifatidagi 

sub'ektivlikning tadqiqot bo‘shlig‘ini aniqladi. 

Biznesni optimallashtirish, biznesning barqarorligi, strategiyasi va AICHKlari. 

Raqamli texnologiyalarning tez sur’atlar bilan ilgarilab borishi biznesni takomillashtirishni 

tashkilotning muvaffaqiyati va barqarorligi uchun asosiy omil qilib qo‘yadi.  Bu esa biznesni 

samarali takomillashtirish  strategiyasini ishlab chiqishga  turtki beradi.   Umumiy biznes 

strategiyasi (tasavvuri) ishlab chiqilgandan  so‘ng, u bir nechta strategiyalarga bo‘linadi. 

Shuning uchun biznesni optimallashtirish strategiyasi umumiy  strategiyadan quyi 

strategiyalarning  bir qismini tashkil qilishi mumkin.   Har bir strategiya  bir nechta maqsadlarga 

bo‘linadi  va   maqsadlarning har biri  bir nechtaga bo‘linadi.  AICHKlar  biznes maqsadlariga 

qanday qo‘llashni   belgilash  orqali  maqsadlarni boshqarish va rivojlantirish uchun ishlatiladi. 

Bu biznes AICHK ta’rifini biznesni optimallashtirish  strategiyasining muvaffaqiyati  uchun 

muhim  element qilib qo‘yadi.  AICHKlarni aniqlashda  inson  xatosi yoki subyektivligi biznesning 

muvaffaqiyati va barqarorligida  salbiy oqibatlarga olib kelishi mumkin. Aksincha, biznesni 

optimallashtirish strategiyasiga mos keladigan  AICHKlarni to‘g‘ri aniqlash biznesning 

muvaffaqiyati va barqarorligiga sezilarli hissa qo‘shishi mumkin. 

